
Syukur Alhamdulillah, kini negara 
kita telah pun berada dalam fasa 

pemulihan ekonomi dan  pertumbuhan 
ekonomi negara KDNK pada suku 
pertama 2022 pada kadar 5.0 peratus 
membuktikan proses pemulihan ekonomi 
berada dalam landasan yang kukuh. 
Dengan tema  ‘Memperkukuh Pemulihan, 
Memudah Cara Pembaharuan Ke Arah 
Kemapanan Daya Tahan Ekonomi dan 
Kesejahteraan Keluarga Malaysia’, pihak 
kerajaan akan terus memberi tumpuan 
kepada kesejahteraan rakyat, perniagaan 
serta ekonomi dalam fasa Endemik ini. 

Perkembangan ini sedikit sebanyak 
melegakan para peniaga termasuk 
koperasi yang juga merupakan ahli dalam 
kitaran perniagaan di Malaysia.  Pelbagai 
sektor ekonomi telah pun menunjukkan 
langkah pemulihan termasuk sektor 
pelancongan yang sebelum ini terkesan 
teruk akibat pandemik COVID-19.

Assalamualaikum Warahmatullahi 
Wabarakatuh, Salam Sejahtera, Salam 
Keluarga Koperasi Malaysia.



Selain sektor pemborongan dan peruncitan 
yang terus berkembang pesat, sektor pertanian 
juga menunjukkan pertumbuhan yang positif 
namun perlu dipergiatkan lagi dalam usaha untuk 
memenuhi keperluan dalam negara. Pihak kerajaan 
juga bersetuju untuk memberi fokus terhadap 
usaha modenisasi dan menggalak pertanian 
pintar sebagai mekanisme pemulihan ekonomi 
negara. Perkara ini juga merupakan hala tuju sektor 
agromakanan negara yang digariskan di bawah 
Rancangan Malaysia Ke-12 (RMK-12).

Kali ini, Dimensi Koop Bil. 71 (2/2022) akan 
menerbitkan 12 artikel yang antaranya yang 
membincangkan peluang koperasi  dalam 
menerajui perniagaan berasaskan pertanian dan 
sistem hidroponik NFT sebagai pilihan berkebun 
stail moden di bandar. 

Selain itu, keluaran Dimensi Koop  ini turut 
memuatkan cabaran perniagaan hotel koperasi 
yang merupakan satu sub sektor dalam industri 
pelancongan yang memerlukan langkah pemulihan 
yang drastik selepas pandemik COVID-19. Artikel 
penilaian semula strategi koperasi di kala endemik 
juga dimuatkan dalam terbitan ini bagi memberi 
informasi kepada koperasi dalam mengkaji semula 
strategi perniagaan dan koperasi. 

Keluaran kali ini juga turut mengupas mengenai 
isu pertikaian yang boleh diselesaikan melalui 
alternatif di luar mahkamah serta pindaan akta 
koperasi dalam memperkukuhkan kedudukan 
koperasi. Bagi menyantuni kumpulan sasar yang 
terkandung dalam TransKoM, artikel pemerkasaan 
wanita di Malaysia dalam platform koperasi 
turut dimuatkan bagi menggalakkan penubuhan 
koperasi kumpulan sasar ini serta memperkasa 
koperasi wanita sedia ada. 

Faktor pemboleh kejayaan keusahawanan 
koperasi, panduan membangunkan deskripsi dan 
spesifikasi tugas pengurus koperasi serta aplikasi 
andragogi bagi program latihan dan pembangunan 
sumber manusia di koperasi turut di selit dalam 
keluaran kali ini. 

Sebagai penutup, saya berharap penerbitan 
Dimensi Koop ini sebagai satu wadah utama 
kepada gerakan koperasi terutama koperator 
dalam mengali dan mendalami kalam ilmu bagi 
memantapkan dan memperkukuh pengurusan 
koperasi.

Selamat membaca.
Mohd Zaib Mat Yunus

Dengan tema  ‘Memperkukuh Pemulihan, Memudah Cara Pembaharuan 
Ke Arah Kemapanan Daya Tahan Ekonomi dan Kesejahteraan Keluarga 
Malaysia’, pihak kerajaan akan terus memberi tumpuan kepada 
kesejahteraan rakyat, perniagaan serta ekonomi dalam fasa Endemik ini. 

